
ΣΤΑΣΙΣ ΠΡΩΤΗ

Από Ψαλμό 118. Ήχος πλ.β΄
Άμωμοι εν οδώ, Αλληλούϊα.

Ευλογητός εί, Κύριε, δίδαξόν με τα δικαιώματά σου. Αλληλούϊα.

Επεπόθησεν η ψυχή μου του επιθυμήσαι τα κρίματά σου εν παντί καιρώ. Αλληλούϊα.

Ενύσταξεν η ψυχή μου από ακηδίας, βεβαίωσόν με εν τοις λόγοις σου. Αλληλούϊα.

Κλίνον την καρδίαν μου εις τα μαρτύριά σου, και μή εις πλεονεξίαν. Αλληλούϊα.

Αθυμία κατέσχε με από αμαρτωλών, των εγκαταλιμπανόντων τον νόμον σου. Αλληλούϊα.

Μέτοχος εγώ ειμί πάντων των φοβουμένων σε, και των φυλασσόντων τας εντολάς σου. Αλληλούϊα.

Δόξα Πατρί και Υιώ και Αγίω Πνεύματι, και νυν και αεί και εις τους αιώνας των αιώνων. Αμήν. Αλληλούϊα.

 
ΣΤΑΣΙΣ ΔΕΥΤΕΡΑ

Ήχος πλ. α΄
Αι χείρες σου εποίησάν με και έπλασάν με, συνέτισόν με και μαθήσομαι τας εντολάς σου. Ελέησόν με, Κύριε.

Ότι εγενήθην ως ασκός εν πάχνη, τα δικαιώματά σου ούκ επελαθόμην. Ελέησόν με, Κύριε.
Σός ειμί εγώ, σώσον με, ότι τα δικαιώματά σου εξεζήτησα. Ελέησόν με, Κύριε.

Από των κριμάτων σου ούκ εξέκλινα, ότι σύ ενομοθέτησάς με. Ελέησόν με, Κύριε.

Έκλινα την καρδίαν μου, του ποιήσαι τα δικαιώματά σου εις τον αιώνα δι’ αντάμειψιν. Ελέησόν με, Κύριε.

Καιρός του ποιήσαι τω Κυρίω, διεσκέδασαν τον νόμον σου. Ελέησόν με, Κύριε.

Δόξα Πατρί και Υιώ και Αγίω Πνεύματι, και νυν και αεί και εις τους αιώνας των αιώνων. Αμήν. Ελέησόν με, Κύριε, Κύριε.

ΣΤΑΣΙΣ ΤΡΙΤΗ

Ήχος πλ. δ΄
Και ελέησόν με. Αλληλούϊα.

Επίβλεψον επ’ εμέ και ελέησόν με, κατά το κρίμα των αγαπώντων το όνομά σου. Αλληλούϊα.

Νεώτερος εγώ ειμί, και εξουδενωμένος, τα δικαιώματά σου ούκ επελαθόμην. Αλληλούϊα.

Της φωνής μου άκουσον, Κύριε, κατά το έλεός σου, κατά το κρίμα σου ζήσόν με. Αλληλούϊα.

Άρχοντες κατεδίωξάν με δωρεάν, και από των λόγων σου εδειλίασεν η καρδία μου. Αλληλούϊα.

Ζήσεται η ψυχή μου και αινέσει σε, και τα κρίματά σου βοηθήσει μοι.

Επλανήθην ως πρόβατον απολωλός, ζήτησον τον δούλον (την δούλην) σου, ότι τας εντολάς σου ούκ επελαθόμην.

ΕΥΛΟΓΗΤΑΡΙΑ

Ήχος πλ. α΄
Ευλογητός εί, Κύριε, δίδαξόν με τα δικαιώματά σου.

Των Αγίων ο χορός, εύρε πηγήν της ζωής και θύραν Παραδείσου, εύρω καγώ, την οδόν δια της μετανοίας· το απολωλός πρόβατον εγώ ειμί· ανακάλεσαί με, Σωτήρ, και σώσόν με.

Ευλογητός εί, Κύριε, δίδαξόν με τα δικαιώματά σου.

Εικών ειμί, της αρρήτου δόξης σου, εί και στίγματα φέρω πταισμάτων· οικτείρησον το σόν πλάσμα, Δέσποτα, και καθάρισον σή ευσπλαγχνία· και την ποθεινήν πατρίδα παράσχου μοι, Παραδείσου πάλιν ποιών πολίτην με.

Ευλογητός εί, Κύριε, δίδαξόν με τα δικαιώματά σου.

Ο πάλαι μεν, εκ μή όντων πλάσας με, και εικόνι σου θεία τιμήσας, παραβάσει εντολής δε πάλιν με επιστρέψας εις γην εξ ής ελήφθην, εις το καθ’ ομοίωσιν επανάγαγε, το αρχαίον κάλλος αναμορφώσασθαι.

Ευλογητός εί, Κύριε, δίδαξόν με τα δικαιώματά σου.

Ανάπαυσον, ο Θεός τους δούλους σου, και κατάταξον αυτούς εν Παραδείσω, όπου χοροί των αγίων, Κύριε, και οι δίκαιοι εκλάμψουσιν ως φωστήρες· τους κεκοιμημένους δούλους σου ανάπαυσον, παρορών αυτών πάντα τα εγκλήματα.

Δόξα... Τριαδικόν.

Το τριλαμπές της μιας Θεότητος, ευσεβώς υμνήσωμεν βοώντες· άγιος εί, ο Πατήρ ο άναρχος, ο συνάναρχος Υιός και θείον Πνεύμα· φώτισον ημάς πίστει σοι λατρεύοντας, και του αιωνίου πυρός εξάρπασον.

Και νυν... Θεοτοκίον.

Χαίρε σεμνή, η Θεόν σαρκί τεκούσα, εις πάντων σωτηρίαν, δι΄ ής γένος των ανθρώπων εύρατο την σωτηρίαν· δια σού εύροιμεν Παράδεισον, Θεοτόκε, αγνή ευλογημένη.

Αλληλούϊα, Αλληλούϊα, Αλληλούϊα. Δόξα σοι ο Θεός (γ΄).

ΙΔΙΟΜΕΛΟ
Ήχος πλ. δ΄ (αργό)
Μετά των αγίων ανάπαυσον, Χριστέ, την ψυχήν του δούλου (της δούλης) σου· ένθα ουκ έστι πόνος, ού λύπη, ού στεναγμός, αλλά ζωή ατελεύτητος.

Ιερέας: Του Κυρίου δεηθώμεν.

Ψάλτης: Κύριε, ελέησον.

Ιερέας: Ο Θεός των πνευμάτων και πάσης σαρκός, ο τον θάνατον καταπατήσας, τον δε διάβολον καταργήσας, και ζωήν τω κόσμω σου δωρησάμενος· Αυτός, Κύριε, ανάπαυσον και την ψυχήν του κεκοιμημένου δούλου (της κεκοιμημένης δούλης) σου (δείνος), εν τόπω φωτεινώ, εν τόπω χλοερώ, εν τόπω αναψύξεως, ένθα απέδρα πάσα οδύνη, λύπη και στεναγμός. Παν αμάρτημα το παρ’ αυτώ (αυτής) πραχθέν εν λόγω ή έργω ή διανοία, ως αγαθός και φιλάνθρωπος Θεός συγχώρησον, ότι ουκ έστιν άνθρωπος ός ζήσεται και ουχ αμαρτήσει· σύ γαρ μόνος, Κύριε, εκτός αμαρτίας υπάρχεις· η δικαιοσύνη σου, δικαιοσύνη εις τον αιώνα, και ο λόγος σου αλήθεια. Ότι σύ εί η ανάστασις, η ζωή και η μακαρία ανάπαυσις του κεκοιμημένου δούλου (της κεκοιμημένης δούλης) σου (δείνος), Χριστέ ο Θεός ημών, και σοί την δόξαν αναπέμπομεν, συν τω ανάρχω σου Πατρί, και τω παναγίω και αγαθώ και ζωοποιώ σου Πνεύματι, νυν και αεί και εις τους αιώνας των αιώνων. 

Ψάλτης: Αμήν. 
Ιερέας: Δόξα σοι ο Θεός, η ελπίς ημών, δόξα σοι.

Ο και νεκρών και ζώντων την εξουσίαν έχων ως αθάνατος Βασιλεύς, και αναστάς εκ νεκρών, Χριστός ο αληθινός Θεός ημών, ταις πρεσβείαις της παναχράντου αγίας αυτού Μητρός, των αγίων ενδόξων και πανευφήμων Αποστόλων, των οσίων και θεοφόρων Πατέρων ημών, των αγίων ενδόξων Προπατόρων Αβραάμ, Ισαάκ και Ιακώβ, του οσίου και δικαίου φίλου αυτού Λαζάρου του τετραημέρου, και πάντων των αγίων, την ψυχήν του εξ ημών μεταστάντος δούλου (της εξ ημών μεταστάσης δούλης) αυτού (δείνος)· εν σκηναίς δικαίων τάξαι· εν κόλποις Αβραάμ αναπαύσαι· και μετά δικαίων συναριθμήσαι· ημάς δε ελεήσαι και σώσαι ως αγαθός και φιλάνθρωπος και ελεήμων Θεός.

(Για άνδρα) Αιωνία σου η μνήμη αξιομακάριστε και αείμνηστε αδελφέ ημών (γ΄).

